Retningsliner for tilsyn av fyringsanlegg.

1.Tenestedefinisjon
Tilsyn av skorsteinar og eldstader.

2. Kven får tenesta
Alle heilårsbustader i kommunen som har skorstein med eldstad. 


3. Korleis få tenesta
Eigarar av heilårsbustader er registrert på feielista og skal få tilsyn utan å ta kontakt med feiaren. Eigarar av fritidshus som ligg på ruta det vert utført tilsyn, kan og melde seg på ordninga og betale på same vilkår som dei andre. 

4. Kva omfattar tenesta.
Kontroll av eldstad og skorstein. Kontrollen er visuell og gjeld skorsteinen i alle etasjar, alle omnar, sotluke og feieluke. I tillegg vert det kontrollert at ein har brannsløkkingsutstyr og røykvarslarar. Tilsyn av eldstad/skorstein skal gjennomførast kvart 4. år. Feiaren/tilsynsmannen opplyser om resultatet. I tillegg vil alle som har feil få skriftleg melding frå brannsjefen med frist for retting.

Tilsyn er å rekne som standardteneste. Kommunen er pålagd å syte for tilsyn av skorsteinar og eldstader mot fastsett avgift, som kommunen krev inn. Tilsynet i Selje kommune er på entreprise og det er Flora brann feievesen as som utfører arbeidet på oppdrag av kommunen.

Har eigar/brukar fått melding om tilsyn og ynskjer å endra tid, må dette meldast straks (sjå varsellapp). Det vert berre gjev eit varsel om tilsyn. Dei som ikkje har høve til å ta mot tilsynsmannen når varsla, vil kunne melde seg på ei oppsamlingsrunde etter den ordinære runda er avslutta. 

5. Eigar sine plikter
Eigarar av bygning har ansvar for at bygget er i samsvar med gjeldande bygge- og brannforskrifter og at skorsteinar og eldstader verkar i samsvar med føresetnadene. Eigar eller representant for denne, må vere tilstades for å sleppe feiaren inn i bygget. 


6. Ny eldstad.

Ved montering av ny eldstad skal eigar syte for at ein fagleg person står ansvarleg for kontroll av utføringa, i samsvar med Plan og bygningslova. Det er ikkje lovfesta at montering av eldstad skal kontrollerast av brannvernet eller feiar, men etter brannlova skal montering av ny eldstad meldast til brannsjefen. Er det trong for kontroll av feiar, vert dette ei tilleggsyting som må gjerast opp med feiar. 
 

7. Kva kan eg forventa av dei tilsette/entreprenør.
At eg vert møtt på ein respektfull og høfleg måte. At dei held teieplikta si.
At eg får fagleg og forsvarleg hjelp med dei oppgåvene som skal løysast. 
Kva krav stiller kommunen: Arbeidet skal verta utført fagleg og profesjonelt med minst mogeleg ulempe for eigar/brukar. Varsling om feiing eller tilsyn skal gjevast i god tid i førevegen slik at eigar/brukar får høve til førebuing. Dersom varsla feiing eller tilsyn ikkje kan gjennomførast som avtalt, grunna sjukdom eller anna fråvær, skal varsla eigar/brukar verta gjort kjend med dette snarast.

8. Pris / kostnad / tilskotsordningar
Satsane for gebyr for feiing og tilsyn vert årleg vedtekne av kommunestyret. 
Gebyret er delt i 2 terminar og fordelt slik at ein betaler same beløpet kvart år sjølv om ein berre har feiing tilsyn fjerde kvart år. Jf forskrift om branntryggande tiltak og tilsyn § 7-3. Om tilsynet ikkje vert gjennomført av grunnar som skuldast eigar/brukar, vil ein ikkje få fritak frå avgifta.

9. Heimelsgrunnlag for tenesta
Forvaltningslova av 10. februar 1967
Lov om brannvern av 14. juni 2002 nr.20 om brann, eksplosjon og ulykker med farlig stoff og om brannvesenets redningsoppgaver.
Forskrift av 26. juni 2002 nr. 847 om brannforebyggende tiltak og tilsyn, med endringar, sist ved lov av 22. august 2002 nr. 931.



10. Klage
Klager som gjeld den faglege utføringa av feiing, manglande feiing/frammøte og liknande, skal takast opp med feiaren direkte. 
Klager som gjeld feieavgift skal takast opp med kommunen ved brannsjefen.
Spørsmål om klage kan rettast til kommunen v/brannsjefen på tlf. 57 85 85 00.
Skriftleg klage stilast til kommunen v/ brannsjefen.

11. Brosjyrar, anna/meir informasjon:
Informasjon om fyring, omnar, branntekniske installasjonar: Kommunen v/ brannvernet eller hjå leverandørar innan skorsteinar og eldstader.
Internett http://www.brannvernforeningen.no, http://www.dsb.no ,  http://www.BE.no , http://www.arbeidstilsynet.no
